
Sior Antonio Caroba un mio distante

     Gaveva casa in centro del vilagio

     Unito in matrimonio co Violante

     Maschiota alegra, e carne de bon tagio,

     Che stufa assae del ton grave e pedante

     Che gaveva el mario geloso e piagio

     Coi boconi robai se vendicava

     Del poco gusto ch'el dotor ghe dava.

Tognon se mete in viazzo el bate strada,

     Col cazzo sempre duro a mezza panza

     E co una ciera tanto scalmanada

     Ch'el muso ghe deventa una buganza;

     La so camisa strazza e taconada

     Se sbrega dal tirar, e l'increanza

     Gà el so cazzo rompendo una chiarela

     De mostrar fora neta la capela.

El se giusta a la megio, el tira a basso

     Più ch'el pol la giacheta, ma curtina

     E co le braghe de traverso basso

     No la ghe sconde l'arma contadina;

     Ma el povero Tognon incalza el passo,

     Co l'arma inviperia mezza in berlina,

     L'è zà a la porta, e tanto infuria el sona

     Che vien Caroba a dir, chi xè sto mona?

Ma bon omo de fondo, e conossente

     De Marta e de Tognon rusando un poco

     El ghe dise a Violante alegramente,

     Saveu chi sona? Indovinè! quel toco

     D'aseno de Tognon... che impertinente!

     L'aversa sior dotor; ziga el mio gnoco

     E a un strazzo de cordon tanto el se taca

     Che zogolo e batochio se destaca,

